
ᕐᑲᐅᔨᒪᐃᓐᓇᒐᓱᐊᕆᑦ ᐊᒻᒪᓗ ᐅᓪᓗᒥᒨᕐᑲᒃᑕᓗᑎᑦ:
ᐱᑕᕐᑲᒃᑎᓯᓂᒃ ᑐᑭᒧᐊᕈᑎᑦᓴᓄᑦ, ᑲᑎᒃᓱᐃᕗᒍᑦ ᐊᓪᓚᓗᒋᑦ 
ᑲᔪᓰᓐᓇᑐᓂᒃ ᐱᕙᓪᓕᐊᒍᑎᐅᔪᓂᒃ, ᑲᑐᑦᔨᕐᑲᑎᕆᓐᓂᐅᔪᓂᒃ 
ᐊᒻᒪᓗ ᐅᓂᒃᑳᕈᑎᓂ ᐱᓯᒪᓪᓗᑎᑦ ᐊᕕᑦᑐᓯᒪᔫᔪᓂ. 
ᕐᑲᐅᔨᒐᓱᐊᒃᕕᕆᑎᒍᑦ ᐅᕗᖕᖓᓗᑎᑦ ᕐᑲᕆᑕᐅᔭᒃᑎᒍᑦ 
info@hudsonbayconsortium.com ᐃᓕᓴᒋᐊᓪᓚᒍᑎᕆᓗᒍ 
ᐊᒻᒪᓗ ᐃᓕᔨᕕᕆᓗᒍ

ᓯᑦᔭᐅᑦ ᐋᖅᑭᒋᐊᒃᑕᐅᓂᒃᓴᖓᓄᑦ
ᓯᓚᓕᕆᓂᑦᑎᒍᑦ ᐋᖅᑮᒋᐊᓐᓃᑦ ᐱᕙᓪᓕᐊᒍᑎᐅᕗᒃ 
ᐃᑲᔪᒃᓯᓂᕐᑲᓪᓗᓂ ᐱᐅᓯᒻᒥᓄᑦ ᐅᑎᒃᑎᓯᒍᒪᓂᒻᒥᒃ 
ᐅᒪᒐᓱᐊᒍᑎᑦᓴᐅᓂᖏᓐᓄᑦ ᓄᖑᑕᐅᕙᓪᓕᐊᔪᓄᑦ 
ᓯᕐᑯᒃᑎᑕᐅᓯᒪᓕᒃᑐᓄᑦ ᐊᒻᒪᓗ ᓱᒃᑯᑕᐅᓯᒪᓕᒃᑐᓄᑦ, ᑕᓯᐅᔭᒃᔪᐊᒥ 
ᐊᒻᒪᓗ ᔭᐃᒥᓯᐸᐃᒥ ᓄᓇᓕᖏᑦ ᐃᓕᑕᒃᓯᑲᐃᓐᓂᕐᑲᓐᓂᒪᑕ 
ᑐᐊᕕᐅᑦᔭᐅᕐᑯᔭᒥᓂᒃ ᓯᑦᔭᒥᒃ ᐋᖅᑭᑕᐅᒋᐊᕐᑯᔨᓪᓗᑎᑦ 
ᑲᑎᒪᓂᕐᑲᒃᓱᑎᑦ 2018ᒥ ᐊᒻᒪᓗ 2019ᒥ ᐃᓚᕐᑲᓐᓂᒥᒻᒪᑕ 
ᒪᑯᓂᖓ: ᓴᓗᒻᒪᓴᓪᓗᒋ ᓴᓗᒪᐃᓪᓕᑎᒃᑕᐅᓯᒪᔪᐃᑦ ᐃᓂᐅᔪᐃᑦ 
ᐊᒻᒪᓗ ᓴᓂᑦᑕᕐᑲᒃᑐᐃᑦ, ᐅᕐᑲᓕᒪᕈᑎᒋᓪᓗᒋᓪᓗ ᐅᒥᐊᕐᕈᐊᑦ, 
ᐊᓯᑦᔨᕙᓪᓕᐊᓂᖏᑦ ᐃᑯᒪᐅᑎᓕᐅᕈᑎᓕᐅᒃᑏᑦ, ᐊᒻᒪᓗ 
ᐋᖅᑭᒋᐊᓪᓗᒋ ᓄᖑᕆᓐᓇᐸᓪᓕᐊᔪᐃᑦ ᐊᒻᒪᓗ ᐅᒪᔪᐃᑦ 
ᐃᓂᕆᕙᑦᑕᖏᑦ ᐊᓯᐅᕙᓪᓕᐊᔪᐃᑦ. ᑭᖑᓪᓕᐹᒃᓯᐅᑎᑎᒍᒃᑐ 
ᐅᓂᒃᑳᕈᑎ ᐊᑐᐃᓐᓇᐅᓕᒃᑐ ᑲᑎᒪᓂᑦᔪᐊᑉ ᕐᑲᕆᑕᐅᔭᖏᑦᑎᒍ. 
ᑖᒃᑯᐊ ᐅᓂᒃᑳᕈᑏᑦ ᐊᑐᒃᑕᐅᒍᓐᓇᓗᑎᑦ ᐃᓂᒃᓯᕙᓪᓕᐊᒍᑎᕆᓗᒋ 
ᐃᓕᕆᒍᓐᓇᓂᒻᒧᑦ ᑐᑭᒧᐊᕈᑎᓕᐅᒍᑎᕆᓗᒋ 
ᓴᓗᒻᒪᓴᒋᐊᕐᑲᒃᑐᓄᑦ ᐊᒻᒪᓗ ᐊᐅᓪᓚᑎᑕᐅᓛᒃᑎᓗᒋ ᑲᕙᒪᒃᑯᑦ 
ᑭ[ᒐᑐᒃᑎᖏᓐᓄᑦ ᐃᓕᑕᕆᔭᐅᑎᑕᐅᓪᓗᑎᑦ ᓯᕗᓂᒃᑎᓂ 
ᑮᓇᐅᔭᕐᑲᒃᑎᑕᐅᔪᒃᓴᐅᑎᓪᓗᒋ.

ᑕᓯᐅᔭᒃᔪᐊᓕᕆᓂᒻᒧᑦ
ᑲᑎᒪᓂᑦᔪᐊᖅ
ᑎᒥᔅᓯᒥ 2019

2019ᒥ ᑕᓯᐅᔭᒃᔪᐊᑉ/ᔭᐃᒥᓯᐸᐃᓪᓗ ᑲᖏᓪᓕᓂᖓᓂ ᐊᖓᔪᖅᑲᐅᑎᓕᒃᑖᒐᑎᑦ ᑲᑎᒪᓂᒃ
ᐃᓄᐃᑦ 200 ᐅᖓᑖᓄᑦ ᓄᓇᓕᓐᓂ ᐱᓯᒪᓪᓗᑎᑦ ᐊᒻᒪᓗ ᑲᑐᑦᔨᕐᑲᑎᕆᓐᓂᐅᔪᓂᒃ ᐱᓯᒪᓪᓗᑎᑦ ᑕᓯᐅᔭᒃᔪᐊᑉ 
ᔭᐃᒥᓯᐸᐃᓪᓗ ᑲᖏᓪᓕᓂᖓᓂ ᐊᓪᓚᑕᐅᓯᒪᒍᒪᓪᓗᑎᑦ ᑕᓯᐅᔭᒃᔪᐊᑉ ᔭᐃᒥᓯᐸᐃᓪᓗ ᑲᖏᓪᓕᓂᖓᓂᒥᓄᑦ ᐃᓚᐅᒍᒪᓪᓗᑎᑦ 
ᐊᕕᑦᑐᓯᒪᔪᒃᑎᒍ ᑲᑎᒪᓂᒻᒧᑦ ᐊᖓᔪᖅᑲᐅᑎᓕᒃᑖᖏᑦᑐᓄᑦ, ᐊᑑᑎᔪᕕᓂᐅᔪᒃ ᑎᒥᓐᓯᒥ, ᐋᓐᑎᐊᕆᒍᒥ ᔮᓄᐊᕆ 2019ᒥ. 
ᑲᑎᒪᓂᒃ ᐊᖏᔪᐊᓗᒥᒃ ᐱᕚᓪᓕᓇᒍᑎᕐᑲᒃᑐᕕᓂᐅᔪᒃ ᐱᑕᕐᑲᒃᑎᓯᓪᓗᓂ ᐱᕕᕐᑲᓐᓂᒧᑦ ᓄᓇᓖᑦ ᓱᓇᒥᓪᓗᒋ ᐊᕕᑦᑐᓯᒪᔪᓂ 
ᐊᒥᖅᑳᕐᑲᑎᕆᓪᓗᑎᑦ ᕐᑲᐅᔨᒪᒍᓯᓂᒃ ᐊᒻᒪᓗ ᑐᐊᕕᐅᑦᔭᐅᕐᑯᔭᐅᔪᓂᒃ ᐊᑦᑐᐊᔪᓂᒃ ᐅᕐᑲᓕᒪᒍᑕᐅᔪᓄᑦ ᐊᑖᓂ ᑕᐃᔭᐅᔪᓂ, 
ᐊᒻᒪᓗ ᓱᖅᑯᐃᒪᓇᒍᑎᕐᑲᒃᑎᓗᒍ ᕐᑲᓄᐃᓗᒐᓱᐊᓐᓂᐅᓛᓕᒻᒥᔪᒧᑦ ᑲᑎᒪᓂᑦᔪᐊᓕᒻᒥᐸᑕ.

ᑲᑎᒪᓂᑦᔪᐊᕐᑲᒃᑐᕕᓂᐅᑎᓪᓗᒍ ᐅᓪᓗᒥᒨᑦᑎᓯᒍᑎᒃ
ᓴᖅᑭᑐᕕᓂᐅᑎᓪᓗᒍ ᑕᓯᐅᔭᒃᔪᐊᓕᕆᓂᒻᒧᑦ ᑲᑎᒪᓂᑦᔪᐊᖅ 2018ᒥ 
ᑲᑎᒪᓂᑦᔪᐊᕐᑲᒃᑎᓗᒍ, ᓯᕗᓕᓐᓂᒧᑦ ᑲᑎᒪᔨᐊᕈᔪᐃᑦ ᐊᒻᒪᓗ 
ᐱᓇᓱᐊᕐᑲᑎᕆᓪᓗᑎᑦ ᑲᑎᖕᖓᔨᐊᐲᑦ ᐱᓇᓱᐊᕐᑲᒃᑕᓯᒪᓕᒻᒪᑕ 
ᐸᕐᓇᐃᒍᑎᕐᑲᓪᓗᑎᑦ ᕐᑲᓄᐃᓗᒐᓱᐊᓐᓂᐅᒍᒫᓕᒻᒥᔪᒧᑦ ᐊᒻᒪᓗ 
ᐃᓂᓪᓚᐃᕙᓪᓕᐊᓗᑎᑦ ᑲᑎᓂᕐᑲᒃᑲᐃᒍᒪᓗᑎᑦ ᑲᑎᒪᓂᕐᑲᒃᑎᓗᒋ 
ᑲᑎᒪᓂᒃᔪᐊᑲᐃᒍᒪᓪᓗᑎᑦ ᓯᑕᒪᑦ ᐊᕐᕌᒍᐃᑦ ᓈᒋᐊᑕᒫᑦ ᐊᒻᒪᓗ 
ᑕᓯᐅᔭᒃᔪᐊᑉ/ᔭᐃᒥᓯᐸᐃᓪᓗ ᐊᕕᑦᑐᓯᒪᔪᕐᑯᑎᖏᑦ ᑲᑎᒪᓂᕐᑲᒃᑎᓗᒋ 
ᐊᕐᕌᒎᒃ ᒪᕐᕉᒃ ᓈᒋᐊᑕᒫᑦ. ᕐᑲᐅᔨᒐᓱᐊᒃᕕᕆᑎᒍᑦ ᐃᓚᐅᒍᒪᓐᓂᕈᕕᑦ!

ᕐᑲᕆᑕᐅᔮᐱᐅᑦ ᓯᑰᑦ ᐃᓂᓪᓚᓯᒪᕈᑎᖓ
ᐊᑦᔨᕆᖕᖏᑐᒃᑕᓕ ᐊᑑᑎᒍᑕᐅᕈᓐᓇᑐᓂ ᐊᒻᒪᓗ 
ᐱᔨᑦᓯᒍᑎᒃᓴᐅᔪᓂᒃ ᐱᑕᕐᑲᒃᑎᓯᒍᑎᕆᓪᓗᒋ ᑕᐃᔭᐅᔪᒃᑯᑦ ᓯᑯᒃᑯᑦ 
ᕐᑲᕆᑕᐅᔮᐱᒃᑎᒍ ᐊᒻᒪᓗ ᐃᖏᕐᕋᓗᓂ ᕐᑲᕆᑕᐅᔭᒍᓐᓇᐅᑎᑦᑎᒍ 
ᐱᕚᓪᓕᒍᑎᕐᑲᒃᐳᒃ ᑎᑭᐅᑎᔭᐅᒍᒪᔪᓐᓂ ᑲᑎᒪᓂᑦᔪᐊᒥ 
ᒪᓂᔭᕕᓂᐅᔪᒃ, ᐃᓚᕐᑲᒃᑎᓗᒍ ᐊᑑᑎᔭᐅᑎᓪᓗᒋ ᐊᓪᓚᑕᐅᓯᒪᔪᒃᑎᒍ 
ᐊᒻᒪᓗ ᐊᒥᖅᑳᒍᑕᐅᓗᑎᑦ ᓄᓇᕐᑲᖅᑳᑐᕕᓃᑦ ᕐᑲᐅᔨᒪᕈᓯᖏᑦ ᓯᑰᑦ 
ᐊᑦᑕᓇᒍᑎᕆᒍᓐᓇᑕᖏᓐᓂᒃ, ᐊᓯᑦᔨᕙᓪᓕᐊᓂᖏᓐᓄᑦ ᐅᒪᔪᐃᑦ, 
ᐃᓚᕐᑲᒻᒥᑎᓪᓗᒋ ᑐᑭᒧᐊᕈᑎᓕᐅᓐᓂᓂᒃ ᐱᕙᓪᓕᐊᒍᑕᐅᔪᓂᒃ 
ᐊᒻᒪᓗ ᐊᒥᖅᑲᕐᑲᑎᓕᐅᒍᑎᕆᓪᓗᒋ ᐅᓂᒃᑳᒍᑕᐅᔪᓂᒃ ᐊᒻᒪᓗ 
ᑭᖑᓂᑦᑎᓂ ᐅᓂᒃᑳᒍᑕᐅᕙᒃᑐᕕᓂᓐᓂ ᐊᓪᓚᑕᐅᓯᒪᓗᑎᑦ 
ᐃᓛᓐᓂᑯᑦ ᐊᔪᓐᓇᒍᑎᕐᑲᒃᑐᓂ ᑕᑯᑐᐃᓐᓇᒋᐊᒃ. ᐃᓂᒃᑕᐅᓯᒪᔪ 
ᑲᔪᓰᓐᓇᒍᑎᕐᑲᒃᑐ ᐃᓄᑐᐃᓐᓇᐅᓗ ᐃᓱᒪᕆᒍᓐᓇᑕᖏᑦᑎᒍ 
ᓴᖅᑭᑕᐅᒍᑎᕐᑲᒃᓯᒪᓕᖅᑯ ᐃᓚᐅᕕᕆᒍᓐᓇᓗᒍ ᕐᑲᕆᑕᐅᔮᐱᐅᓕᒃᑐ 
ᑕᐃᔭᐅᒍᓯᕐᑲᓪᓗᓂ ᓯᑯᒥᒃ ᕐᑲᖓᓕᒫᑦᓯᐊᒃ ᐊᑐᒃᑕᐅᒍᓐᓇᓗᓂ. 
ᓴᖅᑭᓗᑎᑦ ᐃᓕᖓᐅᑎᒻᒥᒃ ᑐᓪᓗᑎᑦ ᕐᑲᕆᑕᐅᔭᒃᑎᒍ ᓯᑰᓂᕋᒃᑕᐅᔪᒧᑦ 
ᕐᑲᕆᑕᐅᔭᒧᑦ ᐱᒋᐊᒃᕕᓕᐅᑎᕐᑲᓐᓂᐊᒐᕕᑦ ᐊᒥᖅᑳᕐᑲᑕᐅᓐᓂᒥᒃ 
ᓱᕙᓪᓕᐊᒪᖓᑕ ᐊᕕᑦᑐᓯᒪᔪᕐᑯᑎᑦᓯᓂ ᓄᓇᑦᓯᓂ.

ᑐᓴᐅᒪᕐᑲᑎᕆᓐᓂᒃ
ᑐᑭᒧᐊᒍᑎᕐᑲᓐᓂᒃ ᕐᑲᓄᐃᓗᒍᑕᐅᔪᒃᑎᒍ ᐊᒻᒪᓗ ᓯᓚᑎᓐᒧᑦ 
ᑐᓴᐅᒪᕐᑲᑦᑕᐅᑎᓂᒻᒧᑦ ᐊᑑᑎᒍᑕᐅᒍᓐᓇᐳᒃ ᑯᒻᒪᕆᔭᐅᒐᔭᒃᑯᓂ 
ᐃᓚᐅᕐᑲᒃᑕᑐᓄᑦ ᐃᓱᒪᕆᑦᓯᐊᓗᒋ ᐱᑦᓯᐊᑕᐅᕐᑯᔭᐅᔪᐃᑦ 
ᓇᒻᒥᓂᕆᔭᐅᓗᑎᑦ ᐊᑦᑐᑕᐅᕐᑯᔭᐅᒍᑎᕐᑲᖏᑐᐃᑦ ᐊᒻᒪᓗ 
ᒪᓕᒍᓐᓇᓗᒋ ᑲᑎᒪᔨᒃᑎᕈᑦᑎᑕᐅᖏᑐᐃᑦ ᐃᓱᒫᓗᒍᑕᐅᓗᑎᑦ 
ᑐᑭᒧᐊᕈᑎᕐᑲᑦᑎᒥᓪᓗᒋ ᐃᓱᒪᕆᔭᐅᓯᒪᔪᐃᑦ ᑲᑎᒪᓂᑦᔪᐊᒥ 
ᐅᕐᑲᓕᒪᒍᑕᐅᓯᒪᓪᓗᑎᑦ. ᑐᓴᐅᒪᕐᑲᑎᕆᒍᑏᑦ ᐱᓇᓱᐊᓪᓚᒥᓪᓗ 
ᑲᑎᖕᖓᔨᐊᐱᓐᓄᑦ ᓱᓕᒃᑲᓂ ᐱᓇᓱᐊᒍᑕᐅᒋᐊᕐᑲᒃᓯᒪᕗᑦ 
ᐊᕗᖓᒃᑲᓂ ᑐᑭᒧᐊᕈᑎᓕᐅᒍᑎᕆᓪᓗᒋ ᐱᓗᐊᒃᑐᒥᒃ 
ᑐᓴᐅᒪᕐᑲᒃᑕᐅᑎᓂᒻᒧᑦ ᐊᒻᒪᓗ ᐃᓄᑐᐃᓐᓇᐃᑦ ᐃᓱᒪᕆᔭᖏᑦᑎᒍ 
ᐃᓚᐅᕐᑯᔭᐅᕐᑯᓐᓇᑐᒐᓗᐊᑦ.

ᕐᑲᐅᔨᓴᓐᓂᖅ ᕐᑲᐅᔨᒪᐃᓐᓇᒐᓱᐊᓐᓂᓗ
ᑐᑭᒧᐊᕈᑎᕐᑲᒃᑎᓗᒋ ᕐᑲᐅᔨᓴᓐᓃᑦ ᐊᒻᒪᓗ ᕐᑲᐅᔨᒪᐃᓐᓇᒐᓱᐊᒍᑏᑦ 
ᐊᑑᑎᔭᐅᒍᑎᕐᑲᒃᐳᑦ ᑐᐊᕕᐅᑦᔭᐅᔪᓄᑦ ᓄᓇᓕᓐᓄᑦ ᐊᒻᒪᓗ 
ᑲᑐᑦᔨᕐᑲᑎᕆᓐᓂᐅᔪᓄᑦ. ᑲᑎᒪᓂᕐᑲᒃᑎᓗᒍ ᐊᖓᔪᖅᑲᐅᑎᓕᒃᑖᒐᑎᑦ, 
ᓄᓇᓖᑦ ᐱᑕᕐᑲᒃᑎᓯᓐᓂᒪᑕ ᐅᓪᓗᒥᒧᑦᑎᓯᒍᑎᓂᒃ ᑲᔪᓰᓐᓇᑐᓂᒃ 
ᐱᕙᓪᓕᐊᒍᑕᐅᔪᓂᒃ ᐊᒻᒪᓗ ᑐᐊᕕᐅᑦᔭᐅᒋᐊᓕᓐᓂᒃ 
ᓱᓇᒥᓪᓗᒋ ᐅᓂᒃᑳᒍᑎᕆᓪᓗᒋ ᐃᓗᐃᖕᖓᐃᔪᒃᑎᒍᒃᑎᓗᒋ 
ᐅᓂᒃᑳᕈᑎᑎᒍ, ᐃᓚᕐᑲᒃᑎᓗᒋ ᐱᑦᔪᑕᐅᔪᐃᑦ 
ᐃᓚᕆᓕᐅᑎᓯᒪᑎᓪᓗᒋ ᓂᕐᑭᕐᑲᐃᓐᓇᒐᓱᐊᒋᐊᕐᑲᓐᓃᑦ, ᐅᒪᔪᐃᑦ 
ᕐᑲᐅᔨᒪᐃᓐᓇᒐᓱᐊᒃᑕᐅᒋᐊᓖᑦ, ᓯᑰᑦ ᐊᑦᑕᓇᓐᓂᕆᒍᓐᓇᑕᖏᑦ, 
ᓯᓚᐅᑦ ᐊᓯᑦᔨᕙᓪᓕᐊᓂᖓ, ᐃᓱᒫᓗᒍᑕᐅᔪᐃᑦ ᐃᓂᒃᑕᐅᕐᑲᒃᑕᑐᓄᑦ 
ᐊᒻᒪᓗ ᓄᓇᕐᑲᖅᑳᑐᕕᓃᑦ ᕐᑲᐅᔨᒪᒍᓯᖏᑦ. ᑐᑭᒧᐊᕈᑎᕐᑲᓐᓂᒃ 
ᑲᔪᓰᓐᓇᐳᒃ ᐊᑑᑎᑎᑕᐅᑎᓪᓗᒍ ᐱᓇᓱᐊᕐᑲᑎᕆᑦᑎᐅᔪᒃᑎᒍ 
ᑲᑎᖕᖓᔨᐊᐱᐅᓗᑎᑦ ᐊᒻᒪᓗ ᓴᖅᑭᑎᑦᓯᓗᑎᑦ ᑐᑭᒧᐊᕈᑎᒋᓪᓗᒋᑦ 
ᑲᔪᓰᓐᓇᑐᐃᑦ ᐱᕙᓪᓕᐊᒍᑕᐅᔪᐃᖅ ᑐᐊᕕᐅᑦᔭᐅᓂᒃᐸᐅᑎᓪᓗᒋ 
ᑐᑭᒧᐊᕈᑕᐅᓂᐊᒃᑎᓗᒋ. ᖃᐅᔨᒋᐊᒃᕕᕆᑎᒍᑦ ᐃᓚᐅᒍᒪᓚᖓᓪᓗᑎᑦ.

ᓯᕗᓕᓐᓂᖅ/ᐅᖑᒪᔭᐅᒋᐊᓕᓐᓄᓗ ᐃᓂᐅᔪᓄᑦ
ᓯᕗᓕᒍᑎᕐᑲᓐᓂᒃ ᐊᒻᒪᓗ ᐅᕐᑲᓕᒪᕐᑲᑎᕆᓐᓃᑦ ᐊᑑᑎᓪᓗᒋ 
ᑲᔪᓰᓐᓇᒍᑕᐅᕗᑦ ᓱᓇᒥᒍᑎᕆᓗᒋ ᔭᐃᒻᒥᓯᐸᐃ ᐊᒻᒪᓗ ᑕᓯᐅᔭᒃᔪᐊᒥ 
ᐊᒻᒪᓗ ᑐᑭᒧᐊᕈᑕᐅᑎᓪᓗᒋ ᓄᓇᓖᑦ ᐱᑕᕐᑲᑎᑕᐅᓂᖏᓐᓄᑦ 
ᐃᓗᐃᖕᖓᐃᔪᒥᒃ ᐊᑑᑎᒍᑎᕆᓂᐊᓪᓗᒍ ᐊᕕᑦᑐᓯᒪᔪᓄᑦ ᐊᒻᒪᓗ 
ᐃᓱᒪᓕᐅᒍᑕᐅᒍᓐᓇᓗᓂ ᐃᓚᕆᓕᐅᑎᒍᑎᕆᓪᓗᒋ ᐃᒪᓕᕆᓂᒻᒧᑦ 
ᐊᒻᒪᓗ ᓄᓇᒃ ᐱᑦᔪᑎᕆᓗᒍ.

ᐊᕕᑦᑐᓯᒪᔪᐃᑦ ᑲᑎᒪᓂᕐᑲᒃᑎᓗᒋ ᐊᖓᔪᖅᑲᐅᑎᓕᒃᑖᒐᑎᑦ, 
ᓄᓇᓖᑦ ᐊᒥᖅᑲᕐᑲᑎᕆᑦᑐᕕᓂᐅᒻᒪᑕ ᑲᔪᓰᓐᓇᑐᒥᒃ 
ᐸᕐᓇᐃᒍᑎᕐᑲᒍᒪᓪᓗᑎᑦ ᐱᓂᐊᓐᓂᐅᕐᑯᔭᒥᓂᒃ 
ᑐᐊᕕᐅᑦᔭᐅᕐᑯᔭᒥᓂᓪᓗ ᐅᓂᒃᑳᒍᑕᐅᕗᒃ ᑕᐃᔭᐅᒍᑎᕐᑲᓪᓗᑎᑦ 
ᐊᓪᓚᑕᐅᓯᒪᔪᒃᑎᒍᓪᓗᑎᑦ ᐅᓂᒃᑳᕈᑎᑎᒍ. ᐃᒪᐃᒻᒫᕈᑏᑦ 
ᐃᓚᕐᑲᓪᓗᑎᑦ ᐊᔪᐃᓐᓇᒍᑎᕐᑲᒍᑎᕆᓪᓗᒋ ᐱᓇᓱᐊᕐᑲᑎᕆᓐᓂᒧᑦ 
ᐃᓕᒋᒍᑎᕆᓗᒋ ᑮᓇᐅᔭᕐᑯᑎᕐᑲᑎᑕᐅᓂᒃᓴᐅᕐᑯᓪᓗᒍ, 
ᒪᓕᒐᖕᖑᑎᑕᐅᒍᑎᕆᓗᒋ ᐊᒻᒪᓗ ᐃᓕᑕᕆᔭᐅᑎᓪᓗᒋ 
ᐃᓂᐅᔪᐃᑦ ᐃᓕᑕᕆᔭᐅᑎᑕᐅᒋᒃᑐᐃᑦ ᓄᓇᐅᑦ ᐊᑐᒃᑕᐅᓂᖏᑦᑕ 
ᐸᕐᓇᐃᒍᑎᖏᑦᑎᒍ ᐊᒻᒪᓗ ᑐᑭᓯᔭᐅᑎᑕᐅᑎᓪᓗᒋ 
ᓄᓇᓖᑦ ᑐᐊᕕᐅᑦᔨᔭᖏᑦ. ᓄᓇᓖᑦ ᐊᒻᒪᓗ ᐊᕕᑦᑐᓯᒪᔪᐃᑦ 
ᑲᑐᑦᔨᕐᑲᑎᕆᓐᓂᖏᑦ ᐃᓱᒪᕆᔭᕐᑲᒍᑎᑦ ᐃᓚᐅᖏᓐᓇᒍᒪᓪᓗᑎᑦ 
ᑐᑭᒧᐊᕈᑎᒃᑯᒍᑕᐅᔪᓂᒃ ᓯᕗᓕᒍᑕᐅᔪᐃᑦ ᐸᕐᓇᐃᒍᑎᖏᑦᑎᒍ 
ᐃᓚᕆᓕᐅᑎᒍᓐᓇᐳᑦ ᐅᖑᒪᔭᐅᒍᑎᓕᓐᓄᑦ ᐃᓂᐅᔪᓄᑦ 
ᐱᓇᓱᐊᕐᑲᑎᕆᑦᑎᐅᔪᓄᑦ ᑲᑎᖕᖓᔨᐅᓗᑎᑦ ᐅᕗᖕᖓᓗᑎᑦ 
ᑲᕆᑕᐅᔭᒃᑎᒍᑦ (info@hudsonbayconsortium.com).

